
“Əhməd bəy Ağaoğlu – XX əsr görkəmli Azərbaycan 

mütəfəkkiri” mövzusunda elmi konfransda 
 

Vüqar Məmmədov, 

filologiya üzrə fəlsəfə doktoru. 

 

 

2019-cu il noyabrın 20-də 

Azərbaycan Milli Elmlər Akade-

miyasında akademik Z.M.Bün-

yadov adına Şərqşünaslıq İnsti-

tutunun təşkilatçılığı ilə “Əh-

məd bəy Ağaoğlu – XX əsr gör-

kəmli Azərbaycan mütəfəkkiri” 

mövzusunda elmi konfrans 

keçirilib. 

Şərqşünaslıq İnstitutunun 

direktoru, akademik Gövhər 

Baxşəliyeva Prezident İlham 

Əliyevin “Əhməd bəy Ağaoğ-

lunun 150 illik yubileyinin ke-

çirilməsi haqqında” müvafiq 

Sərəncam imzaladığını xatır-

ladıb və tədbirin həmin Sərən-

cama əsasən təşkil edildiyini 

söyləyib. 

Gövhər Baxşəliyeva bildi-

rib ki, XIX əsrin sonu XX əsrin 

birinci yarısında yaşayıb-yarat-

mış Əhməd bəy Ağaoğlu bö-

yük ictimai-siyasi xadim, ziya-

lı, jurnalist, pedaqoq, siyasətçi, 

yazıçı və əsl vətənpərvər şəx-

siyyət olub. O, Azərbaycanda 

və ölkənin hüdudlarından kə-

narda ictimai-siyasi proseslərdə 

fəal iştirak edib, milli oyanış 

hərəkatının daim ön sıralarında 

dayanıb, eyni zamanda, müsəl-

man Şərqində müasirləşmə si-

yasətinin ardıcıl tərəfdarı kimi 

tanınıb. Əhməd bəy Ağaoğlu 

ümumxalq mənafeyinin qorun-

ması naminə çoxşaxəli, gərgin 

və məhsuldar fəaliyyəti ərzində 

parlaq bədii-publisistik və dol-

ğun elmi-nəzəri irs yaradıb, 

Azərbaycanın ədəbi-mədəni və 

sosial-fəlsəfi fikir xəzinəsinin 

yeni ideya və konsepsiyalarla 

daha da zənginləşməsində mü-

hüm, diqqətəlayiq xidmətlər 

göstərib. Bu böyük şəxsiyyətin 

ictimai problemləri mənəvi-əx-

laqi aspektdə işıqlandıran, cə-

miyyəti tərəqqiyə doğru yönəl-

məyə və qabaqcıl dünya mədə-

niyyətindən bəhrələnməklə ye-

niləşməyə çağıran geniş mövzu 

dairəsinə malik dərin məzmun-

lu əsərləri Azərbaycan maarif-

çiliyinə mühüm töhfədir. 

Akademik diqqətə çatdırıb 

ki, Əhməd bəy Ağaoğlu hər za-

man məqalələrində milli qurtu-

luşa gedən yolun cəmiyyətin 

mədəni və təhsili inkişafından 

keçdiyini qeyd edib. Qadın 

azadlığı ideyalarını yayan və 

bunu azadlıq mücadiləsinin 

əsas faktoru kimi göstərən gör-

kəmli mütəfəkkir Azərbaycan 

ziyalıları arasında qadına bəra-

bər hüquqların verilməsinə ça-

ğıran ilk ziyalılardan idi. Əh-

məd bəy Ağaoğlu qadınların g-

eriliyini və istifadə olunan əlif-

banı müsəlman dünyasının iki 

əsas düşməni və sağalmaz ya-

rası sayırdı. 

Qeyd edilib ki, bu böyük 

şəxsiyyətin təklifi ilə “Difai” təş-

kilatı yaradılır. Bu dövrdə Əh-

məd bəyin türkçülük ideyaları 

onun fəaliyyətinin əsas istiqamə-

tinə çevrilir. O, siyasi fəaliyyəti-

nə görə 1912-ci ildə “İttihad” və 

“Tərəqqi” partiyasının 12 nəfər-

dən ibarət Mərkəzi Komitəsinin 

üzvü olur. 1914-cü ildə isə Os-

manlı deputatı seçilir. Osmanlı 

dövlətində yüksək məqamlara 

sahib olan Ağaoğlu vətənini heç 

vaxt unutmamışdır. Əhməd bəy 

Ağaoglu Nuru Paşanın siyasi 

məsələlər üzrə müşaviri kimi 

Qafqaz İslam Ordusu ilə birgə 

Azərbaycana göndərilir. 1918-ci 

il dekabrın 7-də Azərbaycan 

Xalq Cümhuriyyəti parlamenti 

yarandıqdan sonra Ağaoğlu Bi-

tərəflər fraksiyasından Zəngəzur 

qəzasından parlamentin üzvü se-

çilir. 1918-ci il dekabrın 28-də 

Azərbaycan Xalq Cümhuriyyəti-

nin Paris Sülh konfransında işti-

rak etmək üçün təşkil etdiyi nü-

mayəndə heyətinin tərkibinə 

Ağaoğlu da daxil idi. 

AMEA-nın vitse-preziden-

ti, akademik İsa Həbibbəyli 

görkəmli mütəfəkkir, dövlət 

xadimi, XX əsrin əvvəllərində 

milli oyanış hərəkatının öncül-

lərindən biri olan  Əhməd bəy 

Ağaoğlunun Azərbaycanın və 

bütövlükdə türk dünyasının ic-

timai-siyasi fikir tarixində yeri 

və rolu barədə danışıb. Akade-

mik Azərbaycan və Türkiyənin 

istiqlalı uğrunda mübarizə 

aparmış Əhməd bəy Ağaoğlu-

nun hər iki ölkənin dövlət müs-

təqilliyi uğrunda mübarizədə 

öndə gedən ziyalılardan biri ol-

duğunu qeyd edib, böyük mütə-

fəkkirin hər iki ölkənin parla-

mentinə deputat seçildiyini vur-

ğulayıb. 

Bildirilib ki, Ağaoğlu 

Azərbaycanda və Türkiyədə 

milli-mənəvi və islami dəyərlə-

rin qorunub saxlanılması şərtilə 

Şərq əsaslı və Qərb yönümlü 

inkişaf uğrunda fəaliyyət göstə-

rib, məhz bu istiqamət onun 

publisistikasının əsasını təşkil 

edib. Görkəmli mütəfəkkir hər 

iki xalqın milli istiqlalının əldə 

olunmasında böyük rola malik 

olan mücahidlərdən biri olub. 

Əhməd bəy Azərbaycan və 

Türkiyə mətbuatında dərc olun-

muş əsərlərində Qərb yönümlü 

cümhuriyyət tipli dövlətin qu-

rulması ideyalarını təbliğ edib: 

“Onun “Həyat” və “İrşad” qə-

zetlərindəki fəaliyyəti Azərbay-

canda XX əsrin əvvəllərində 

milli oyanışa və müstəqillik, 

dövlətçilik uğrunda mübarizəyə 

hazırlıq məsələlərinin həyata 

keçirilməsinə böyük təkan ve-

rib. Onun “Həyat” qəzetində 

çap olunan məqalələri milli in-

tibahın manifesti səviyyəsində-

dir. Bu qəzetin çağırışları Azər-

baycan Xalq Cümhuriyyətinin 

qurulmasına gətirib çıxarıb”. 

Akademik bildirib ki, Əh-

məd bəy Ağaoğlu Ankara Uni-

versitetinin Hüquq fakültəsinin 

qurucularından olub, eləcə də 

ölkəmizdə çar hökumətinə və 

daşnak ermənilərə qarşı müba-

rizə aparmaq üçün “Difai” təş-

kilatını yaradıb. 

AMEA-nın vitse-preziden-

ti Ağaoğlu haqqında müxtəlif 

mənbələrdə geniş məlumatların 

olmasına baxmayaraq ümumi-

ləşdirici monoqrafiyanın hazır-

lanmasına ehtiyac duyulduğunu 

vurğulayıb. Akademik bu məq-

sədlə AMEA-nın bir sıra insti-

tutlarının bir araya gələrək bu 

monoqrafiya üzərində işləməsi 

təklifini irəli sürüb. 

Akademik İsa Həbibbəyli 

konfransın keçirilməsinin 

Azərbaycan Respublikası Pre-

zidentinin “Əhməd bəy Ağaoğ-

lunun 150 illik yubileyinin ke-

çirilməsi haqqında” Sərəncamı-

nın AMEA-da icra olunması is-

tiqamətində atılmış addımlar-

dan biri kimi əhəmiyyətini bil-

dirib, tədbirin işinə uğurlar ar-

zulayıb. 

AMEA İctimai Elmlər Böl-

mənin akademik-katibi, akade-

mik Nərgiz Axundova konfran-

sın Əhməd bəy Ağaoğlunun ic-

timai-siyasi fəaliyyətinə, irsinə 

böyük töhfə olduğunu söyləyib. 

Akademik Ağaoglunu böyük 

mütəfəkkir, şərqşünas, hüquqşü-

nas, türkoloq, filosof kimi sə-

ciyyələndirib, onun həyatı və 

fəaliyyəti haqqında külliyatın 

nəşr edilməsinin Azərbaycan el-

minə mühüm töhfə olacağına 

əminliyini bildirib. 

Sonra konfransın məruzə-

lərinə başlanılıb. Şərqşünaslıq 

İnstitutunun baş elmi işçisi, 

t.ü.e.d., professor Solmaz Rüs-

təmova-Tohidi “Əhməd bəy 

Ağaoğlu və milli kimlik” möv-

zusunda məruzə edib. Əhməd 

Ağaoğlunun milli kimlik məsə-

ləsində “iranlı” kimliyindən 

“türkçülüyə” doğru düşüncələ-

rini izləyən məruzəçi ilk olaraq, 

Azərbaycan türkçülüyünün pat-

riarxı, maarifçi, mühərrir, mü-

təfəkkir, ictimai-siyasi və döv-

lət xadiminin həyat yolunu, 

fəaliyyətini bir şərqşünas-iran-

şünas tədqiqatçı kimi Fransa, 

İngiltərə, Qafqaz və Türkiyə 

mətbuatında dərc olunan İrana 

dair məqalələri və kitabları əsa-

sında nəzərdən keçirib. Bu za-

man Əhməd bəy Ağaoğlunun 

milli kimlik məsələsində iranlı 

kimliyindən türkçülüyə keçid 

mərhələsinə daha ətraflı nəzər 

salan S.Rüstəmova - Tohidi, 

onun İran və Azərbaycan türk-

lərinə “iranlı” və “türk” kimliyi 

 bucağından baxışlarını təhlil 

edib və “Azərbaycanlı” kimli-

yinə dair mövqeyinə münasibət 

bildirib. 

Daha sonra Şərqşünaslıq 

İnstitutunun əməkdaşlarından 

Din və ictimai fikir tarixi şöbə-

sinin müdiri, f.ü.f.d., dosent Es-

meralda Həsənova “Əhməd bəy 

Ağaoğlu və onun Türkiyənin 

ictimai-siyasi fikrinin inkişafın-

da rolu”, Şərq-Qərb şöbəsinin 

müdiri, ilah.ü.f.d., dosent 

Məmmədəli Babaşlı “Əhməd 

bəy Ağaoğlunun milli ləyaqət 

uğrunda mücadiləsinin mahiy-

yəti və əhəmiyyəti”, Türk filo-

logiyası şöbəsinin müdiri, 

f.ü.f.d., dosent Səriyyə Gün-

doğdu. “Sırati-müstəqim” dər-

gisində Əhməd bəy Ağaoğlu-

nun maarifləndirici fəaliyyəti”, 

Türkiyə tarixi və iqtisadiyyatı 

şöbəsinin böyük elmi işçisi 

Mirzə Ənsərli. “Əhməd bəy 

Ağaoğlu və Malta sürgünü” 

mövzusunda məruzə ediblər. 

 

Ulu öndər Heydər Əliyevin anım tədbiri keçirilib 
 

2019-cu il dekabrın 11-də 

AMEA akademik Z.Bünyadov 

adına Şərqşünaslıq İnstitutunda 

ümummilli lider Heydər Əliye-

vin vəfatının ildönümü ilə əla-

qədar anım tədbiri keçirilib. 

Tədbiri giriş sözü ilə İnsti-

tutun direktoru, akademik Göv-

hər Baxşəliyeva açıb. O, öz çı-

xışında ulu öndərin Azərbaycan 

xalqının həyatında oynadığı 

böyük roldan danışıb. G.Baxşə-

liyeva ulu öndərin xalqımızın 

tarixinə gördüyü misilsiz işlərlə 

böyük qurucu şəxsiyyət kimi 

düşdüyünü qeyd edib: “Ulu ön-

dər Heydər Əliyev həm sovet 

dövründə respublikamıza rəh-

bərliyi zamanı, həm də müstə-

qillik illərində ölkə prezidenti 

kimi Azərbaycan xalqı üçün mi-

silsiz işlər görüb. Müstəqil 

Azərbaycanın rəhbərliyinə xal-

qın tələbi ilə respublikanın ən 

çətin vaxtında gələn Heydər 

Əliyev qısa müddətdə ictimai 

asayişin bərpasına nail olaraq, 

insanlarda gələcəyə böyük inam 

yaratdı. Ümummilli liderimiz 

ölkəmizin yüksək iqtisadi inki-

şafının əsasını qoydu». 

G.Baxşəliyeva Heydər 

Əliyevin ölkə həyatının bütün 

sahələrinə, o cümlədən elmə 

böyük diqqət yetirdiyini söylə-

yib. İnstitutun rəhbəri bu gün 

də ulu öndərin yolunun Prezi-

dent İlham Əliyev tərəfindən 

uğurla davam etdirildiyini qeyd 

edib. 

Gövhər Baxşəliyeva 

ümummilli lider, dahi şəxsiyyət 

Heydər Əliyevin əziz və işıqlı 

xatirəsinin qədirbilən Azərbay-

can xalqının qəlbində əbədi ya-

şayacağını vurğulayıb. 

Tədbirdə çıxış edən insti-

tutun Cənubi Azərbaycan şöbə-

sinin müdiri, t.ü.f.d. Səməd 


